
Adolygiad Diogelu Unedig Sengl (SUSR) Cymru Gyfan

Amlygu’r Gorffennol i Ddiogelu’r Dyfodol
Newyddion Da gan Dîm yr SUSR

2021 - am flwyddyn, gyda’r holl heriau y mae pob un ohonom wedi’u hwynebu, nid yn unig i gyflawni’r Adolygiad Diogelu Unedig Sengl (SUSR), ond i gynnal gwasanaethau bob dydd hefyd. Serch hynny, mae’n flwyddyn y gallwn fod yn falch ohoni, gan ein bod wedi cyflawni cymaint. Caiff y llwyddiannau hynny, na fyddai wedi bod yn bosibl heb eich cyfraniad, eu hamlygu isod, a gobeithio y byddant yn dod â gwen i wyneb pob un ohonoch wrth i Flwyddyn Newydd arall nesáu.
Y Swyddfa Gartref / Llywodraeth Cymru yn gweithio i gytuno ar ddull o ddefnyddio Adolygiadau Lladdiadau Domestig (DHRs) yng Nghymru
Diweddariad gan Sarah Cooper, Pennaeth Diogelu ac Eirioli:

“Yn y tri mis diwethaf, mae llawer iawn o ymgysylltu wedi digwydd rhwng Llywodraeth Cymru a’r Swyddfa Gartref i sicrhau bod gan gydweithwyr yn y Swyddfa Gartref ddealltwriaeth lawn o gysyniad a buddion yr SUSR i Gymru. Mae Tîm yr SUSR wedi adolygu’r Canllawiau Statudol ynghylch DHRs i ddangos i’r Swyddfa Gartref sut y mae’r rhain wedi cael eu hystyried wrth ddatblygu’r SUSR. Mae hyn wedi egluro unrhyw wahaniaethau bach y gellid eu hadnabod o’r Canllawiau a sut y bydd y rhain yn cael eu rheoli, ac mae wedi dangos bod proses yr SUSR yn cryfhau nifer o’r pwyntiau yn y Canllawiau Statudol presennol ynghylch DHRs.
Mae’r gwaith hwn wedi arwain at gyfarfod cadarnhaol iawn â swyddogion y Swyddfa Gartref, a gynhaliwyd ar 7 Rhagfyr, lle cymerwyd cam mawr ymlaen tuag at ddefnyddio’r SUSR yng Nghymru ar gyfer Adolygiadau Lladdiadau Domestig. Dyma newyddion gwych a fydd yn ein galluogi yn awr i weithio tuag at ddyddiad gweithredu’r SUSR yng ngwanwyn 2022.”

Cyngor Cyfreithiol
Mae cwmni Geldards LLP wedi cael ei benodi i ddarparu’r cyngor cyfreithiol allweddol sy’n ofynnol i roi’r SUSR ar sylfaen gadarn, yn benodol mewn perthynas â Hawliau Eiddo Deallusol a diogelu data. Mae’r cyngor hwn wedi rhoi’r diwydrwydd dyladwy sy’n ofynnol inni a bydd yn arwain at y canlynol ar waith yn gynnar yn y Flwyddyn Newydd:

1. Memorandwm Cyd-ddealltwriaeth rhwng Llywodraeth Cymru a Chymdeithas Llywodraeth Leol Cymru (CLlLC)/Rhwydwaith Cymunedau Mwy Diogel Cymru (WSCN) i ddarparu’r Hyb Cydlynu
2. Memorandwm Cyd-ddealltwriaeth rhwng Llywodraeth Cymru a phartneriaid allweddol mewn perthynas ag Ystorfa Diogelu Cymru (WSR)
3. Cytundeb Telerau Defnyddio ar gyfer y rhai sy’n dymuno defnyddio Ystorfa Diogelu Cymru
4. Cymal diogelu data ym mhroses yr SUSR sy’n galluogi’r adroddiadau cyhoeddus terfynol i gael eu cadw yn Ystorfa Diogelu Cymru 
Bwrdd Gweinidogol
Y dyddiad ar gyfer cyfarfod cyntaf Bwrdd Gweinidogol yr SUSR yw 20 Ionawr 2022, gyda’r Prif Weinidog yn ymgymryd â rôl gychwynnol y Cadeirydd. Dyma newyddion gwych a fydd yn ein galluogi i fynd i’r afael â nifer o faterion allweddol, gan gynnwys:

· Adolygiadau Lladdiadau Domestig ac ystyriaethau’r Swyddfa Gartref
· Yr wybodaeth ddiweddaraf am Adolygiad Diogelu Cymru a’r Hyb Cydlynu
· Gofynion cyllido
· Goblygiadau polisi
Bydd y Byrddau Gweinidogol yn cael eu cynnal bob chwe mis a fydd yn sicrhau y gellir ymdrin ag unrhyw rwystrau yn y dyfodol ar lefel Weinidogol os yw’n ofynnol. Bwriedir cynnal cyfarfod eithriadol arall o’r Bwrdd yn gynnar yn y gwanwyn i gefnogi’r gwaith o weithredu’r SUSR o wanwyn 2022.
Hyb Cydlynu
Mae gwaith wedi bod yn mynd rhagddo rhwng Llywodraeth Cymru, Tîm yr SUSR, Rhwydwaith Cymunedau Mwy Diogel Cymru a Chymdeithas Llywodraeth Leol Cymru, i baratoi ar gyfer sefydlu’r Hyb Cydlynu yng ngwanwyn 2022. Mae hyn wedi cynnwys:

· Drafftio Memorandwm Cyd-ddealltwriaeth cychwynnol gyda Geldards LLP a fydd yn cael ei gwblhau yn gynnar ym mis Ionawr 2022

· Cynhyrchu Cylch Gorchwyl Drafft ar gyfer yr Hyb Cydlynu
· Cynhyrchu strwythur llywodraethu drafft yr SUSR

· Cynhyrchu Cylch Gorchwyl Drafft yr SUSR ar gyfer y Bwrdd Gweithredol/Rheoli
· Cynhyrchu Cylch Gorchwyl Drafft ar gyfer Grŵp Strategaeth yr SUSR

· Cynhyrchu strwythur staffio arfaethedig ar gyfer yr Hyb

Bydd yr holl ddrafftiau a nodir uchod yn cael eu cyflwyno i Grwpiau Gorchwyl a Gorffen amrywiol yr SUSR cyn cael eu cwblhau.

Grwpiau Gorchwyl a Gorffen 

Mae’r Grwpiau Gorchwyl a Gorffen amrywiol i gyd wedi bod yn gweithio’n galed i sicrhau y bydd yr agweddau y maent yn gyfrifol amdanynt ar waith ar gyfer y dyddiad gweithredu yng ngwanwyn 2022. Isod ceir crynodeb o’r gweithgareddau allweddol a gynhaliwyd gan bob grŵp. 
Grŵp Llywio
· Mae’r Strwythur Llywodraethu arfaethedig ar gyfer yr SUSR yng Nghymru wedi cael ei gyflwyno i’r Grŵp Llywio ar gyfer cymorth ac arweiniad cychwynnol – gweler atodiad A am drosolwg.
· Cytunwyd ar ddyddiad cyfarfod cyntaf (20 Ionawr 2022) ac agenda bosibl Bwrdd Gweinidogol yr SUSR.
· Mae £120,000 yn ychwanegol o gyllid wedi cael ei nodi drwy Lywodraeth Cymru i gefnogi’r gwaith o roi prosiect yr SUSR ar waith tan fis Mawrth  2022.
· Cytunwyd y bydd yr Adolygiad Peilot Cyntaf o Laddiad Arfau Ymosodol yng Nghymru yn defnyddio dull yr SUSR a bydd pob adolygiad o’r fath yn y dyfodol yng Nghymru yn cael ei integreiddio ym model yr SUSR.
Ystorfa Diogelu Cymru (WSR)

Dafydd Llywelyn, Comisiynydd Heddlu a Throseddu Dyfed Powys – Un Swyddog Cyfrifol (SRO) ar gyfer yr Ystorfa:

“Mae’r ystorfa wedi cael ei datblygu o brosiect peilot ‘prawf o gysyniad’ i ystorfa weithredol ac rwy’n falch o allu rhannu’r cynnydd sylweddol a wnaed gyda Phrifysgol Caerdydd. Y gobaith yw yn y Flwyddyn Newydd, y bydd y gweithgor mewn sefyllfa i ddechrau rhannu ffrwyth eu llafur â rhanddeiliaid allweddol. Fel y gwyddoch, mae’r datblygiad hwn yn gonglfaen allweddol wrth sicrhau y cesglir arferion gorau a gwersi o amgylchiadau trasig pob adolygiad er mwyn gwneud y ffordd y mae ein cyrff cyhoeddus yn gweithio yng Nghymru, ac yn y pen draw, ein cymunedau mor ddiogel â phosibl.”
· Mae dros 105 o Adolygiadau Lladdiadau Domestig, Adolygiadau Amddiffyn Oedolion, Adolygiadau Amddiffyn Plant ac Adolygiadau Lladdiadau Iechyd Meddwl bellach wedi cael eu codio a’u cynnwys yn WSR.

· Mae Swyddog Polisi WSR bellach ar waith ac yn cefnogi’r gwaith o ddatblygu WSR a thempledi’r SUSR. 
· Mae Geldards LLP, gan weithio gyda thîm WSR, CLlLC a Llywodraeth Cymru, bellach wedi nodi meysydd cyfreithiol allweddol i fynd i’r afael â nhw o ran diogelu data, Hawliau Eiddo Deallusol a thrwyddedu gyda dull gweithredu yn cael ei gytuno ar hyn o bryd ar gyfer cwblhau’r gwaith.

· Mae Tîm Ystorfa’r Swyddfa Gartref yn cysylltu ag WSR i ddefnyddio un system godio a nodi meysydd eraill ar gyfer cydweithio.

· Bydd tair thema ddysgu yn cael eu nodi i gynhyrchu’r papurau dadansoddi cyntaf yn defnyddio’r ystorfa.

Cyfreithiol a Llywodraethu 
· Gan weithio yn ôl y strwythur llywodraethu a nodwyd ar gyfer yr SUSR, mae Geldards LLP wedi darparu Memorandwm Cyd-ddealltwriaeth drafft ar gyfer yr Hyb Cydlynu ac wedi argymell Memorandwm Cyd-ddealltwriaeth arall ar gyfer rhanddeiliaid allweddol y prosiect.
· Mae ‘Cytundeb Defnyddwyr’ sy’n mynd i’r afael â GDPR a Hawliau Eiddo Deallusol ar gyfer holl ddefnyddwyr WSR wedi cael ei argymell a bydd yn cael ei ddatblygu yn gynnar yn y Flwyddyn Newydd.

· Bydd agweddau ar ddiogelu data sy’n gysylltiedig ag adolygiadau newydd yn cael sylw yn gynnar yn y Flwyddyn Newydd.

· Bydd gwaith yn dechrau yn y Flwyddyn Newydd i ddiwygio canllawiau presennol i ystyried yr SUSR.
Polisi a Phroses
· Mae is-grŵp bellach yn datblygu templedi’r SUSR yn unol â Map Proses yr SUSR, gan ddefnyddio agweddau ar arferion gorau o bob rhan o’r rhanbarth ac ystyried y canllawiau presennol ynghylch DHRs.

· Mae is-grŵp ar wahân hefyd yn parhau â gwaith i ddatblygu cyfres o ofynion codio ac iaith i alluogi adolygiadau i gael eu cynnwys yn WSR.

· Mae Adolygiad Peilot yn mynd rhagddo ynghylch digwyddiad yng Nghaerdydd sy’n bodloni’r meini prawf ar gyfer Adolygiad Lladdiad Domestig Iechyd Meddwl ac Adolygiad Lladdiad Domestig. Mae Comisiynydd Heddlu a Throseddu, Heddlu De Cymru, Alun Michael yn arwain trafodaethau â’r Swyddfa Gartref fel Cadeirydd y Bartneriaeth Diogelwch Cymunedol. 
Hyfforddiant a Dysgu
· Mae holiadur wedi cael ei ddosbarthu i bob Partneriaeth Diogelwch Cymunedol, mae Byrddau Diogelu Rhanbarthol wedi cael eu hadolygu ac mae Rhaglen Hyfforddiant a Dysgu’r SUSR bellach yn cael ei datblygu. Mae rhagor o wybodaeth ar gael ar gais.

· Erbyn hyn mae is-grŵp yn datblygu Fframwaith Cymwyseddau Allweddol a chanllawiau ar gyfer rhestr Cadeiryddion Achrededig.
· Mae gwaith yn mynd rhagddo i alluogi’r templed cynllun gweithredu safonol i fod yn gwbl gyson â’r ystorfa. 
· Bydd themâu dysgu yn cael eu nodi a’u hanfon ymlaen i WSR i gynhyrchu adroddiadau dadansoddi.

Lladdiadau Iechyd Meddwl 
· Mae Grŵp Gorchwyl a Gorffen Adolygiadau Lladdiadau Iechyd Meddwl wedi’i gynnull a Chylch Gorchwyl wedi’i ddatblygu. 
· Mae diffiniad o adolygiad lladdiad iechyd meddwl wedi’i ddrafftio a’i rannu ag ymarferwyr perthnasol er mwyn iddynt gyflwyno sylwadau arno, a bydd yn destun ymgynghoriad ehangach yn fuan.

Fel y gellir ei weld o’r uchod mae gwaith yn parhau ar gyflymdra a gobeithio y bydd y cyfan yn dwyn ffrwyth ar gyfer dyddiad cychwyn yng ngwanwyn 2022. Os dymunwch wybod mwy am y diweddariad uchod, neu drafod unrhyw agweddau ar yr SUSR, mae croeso ichi gysylltu â ni:

Arweinydd Prosiect yr SUSR:


Liane.James001@llyw.cymru
Rheolwr Perfformiad a Phrosiect yr SUSR:
Sarah.Lamberton@llyw.cymru
Blwch Post a Rennir yr SUSR:


susrwales@llyw.cymru
Pennaeth Diogelu ac Eirioli:                               Sarah.cooper@llyw.cymru
Yn olaf, diolch yn fawr iawn i bob un ohonoch sydd wedi cefnogi prosiect yr SUSR yn ystod 2021 – mae eich arbenigedd, anogaeth, ymrwymiad a brwdfrydedd wedi bod yn werthfawr a hanfodol i lwyddiant parhaus y gwaith hwn, ac mae’n parhau i fod.

Rydym yn gobeithio y cewch Flwyddyn Newydd Dda, ac rydym yn edrych ymlaen at barhau i weithio gyda chi yn 2022! 
Tîm yr SUSR

